
QISHLOQ JOYLARIDA XIZMAT 
KO‘RSATISH SOHASINI 

RIVOJLANTIRISH HAMDA 
O‘ZINI O‘ZI BAND QILISH 

ORQALI ISHSIZLIKNI 
KAMAYTIRISHNING NAZARIY 

ASOSLARI
Jo‘rayev Sherali Anor o‘g‘li

Abdikarimov Nazirbek Odil o‘g‘li
Samarqand davlat veterinariya meditsinasi chorvachilik va 
biotexnalogiyalar universiteti Iqtisodiyot fakulteti talabalari

Uralov Baxtiyor Maxmudovich
Samarqand davlat veterinariya meditsinasi, chorvachilik va 

biotexnologiyalar universiteti “Iqtisodiyot va buxgalteriya hisobi”
kafedrasi assistenti

Annotatsiуa: Mazkur maqolada bugungi kunda qishloq xo‘jalik joylarida xizmat ko‘rsatishni takomillashtirish bilan birga-
likda ishsiz aholi qatlamini ish bilan ta'minlash va aholini kambag‘allikdan qutqarish shu bilan birgalikda yaratilayotgan 
imkoniyatlardan oqilona foydalanish muammolari yetarlicha ochib berilgan. Bundan tashqari aholi turmush darajasini 
yaxshilash kabi taklif va tushunchalar kiritilgan.

Kalit so‘zlar: Aholi, xizmat, xizmat ko‘rsatish, o‘zini o‘zi band qilish, qishloq xo‘jaligi, innovatsion rivojlanish.
Abstraсt: This article sufficiently reveals the problems of providing jobs for the unemployed population and saving the 
population from poverty, as well as the rational use of the opportunities created today. In addition, proposals and concepts 
such as improving the standart of living of the population are included.

Keу words: Population, service, service provision, self-employment, agriculture, innovative development.
Аннотация: В данной статье достаточно раскрыты проблемы обеспечения рабочими местами безработного насе-
ления и спасения населения от бедности, а также рационального использования созданных сегодня возможно-
стей. Кроме того, включены предложения и концепции, такие как повышение уровня жизни населения.

Ключевые слова: Население, сервис, оказание услуг, самозанятость, сельское хозяйство, инновационное раз-
витие.

K I R I S H
Hammamizga ma’lumki, mamlakatimizda olib borilayotgan ustuvor yo‘nalishlardan biri – kichik biznesni 

rivojlantirish va xususiy tadbirkorlikni rivojlantirish bilan birgalikda aholi daromadlarini oshirish va ishsiz aholini 
ish bilan taminlash,turmush darajasini yaxshilash hisoblanadi. Bu borada joriy qilinayotgan chora tadbirlardan 
ko‘rinib turibdiki, kam xarajat qilib, qisqa muddat ichida yaxshi daromad olish mumkin.Shunday ekan qishloq 
joylarda aholining ijtimoiy zarur ish bilan bandlikka bo‘lgan ehtiyoji va uni amalga oshirish imkoniyatini reja 
bilan tartibga solish lozim.Bundan maqsadimiz shuki qishloq xo‘jalik joylarda ish bilan bandlikning samaradorlik 
xususiysati ishlovchilarning mamlakat iqtisodiyatining tarmoqlari bo‘yicha taqsimlash lozim. Hozirgi zamonda 
Dunyoning eng qudratli mamlakatlari iqtisodiyotida xizmatlar sohasining o‘rni yuqori hisoblanadi.

M A V Z U G A  O I D  A D A B I Y O T L A R  T A H L I L I
Qishloq joylarda xizmat ko‘rsatish sohasini rivojlantirish orqali ishsizlikni kamaytirishda rivojlangan va rivoj-

lanayotgan xorijiy mamlakatlarda xizmat ko‘rsatish sohasini rivojlantirib ishsizlikni kamaytirish bo‘yicha iqti-
sodiy mexanizimlarni yaratib ilmiy tadqiqotlar hamda innovatsion iqtisodiyotni rivojlantirish orqali ahali band-
ligini ta’minlashga katta ahamiyat berilgan. Shu kabi muammolarni o‘rganishga Dubrovin I.A, Kamenskiy A.C, 
Nikolas Negroponte, Tom Pepper va boshqalar katta hissa qo‘shganlar.

O‘zbekistonda Abdurahmonov Q.X., Zokirova N.Q., Shoyusupova N.T., Abduganiyev A., Ismoilov I.A., 
Murtazayev O., Sharifxo‘jayev M., G‘ulomov S.S., Samatov G.A. kabi olimlarimiz ishsizlikni bartaraf qilish va 
xizmat sohalasini rivojlantirishning nazariy va amaliy muammolari nazariy va uslubiy tomonlarini yoritishga o‘z 
hissalarini qo‘shishgan.

Shu bilan birga bu mavzuning ba’zi muammolari bo‘yicha hali hal etilmagan muammolar mavjud hamda 
iqtisodiyotni qayta ishlab chiqish jarayonida yangi nazariy va amaliy muammolar vujudga kelmoqda. Qishloq 
joylarda xizmat ko‘rsarish sohasini rivojlantirish hamda u yerdag ishsiz aholini ish bilan bandligini taminlash 
bo‘yicha o‘rganilayotgan muammolarning murakkabligi va hali hal etilmagan muammolar borligi ushbu maqolani 
maqsad va vazifalarni belgilashga sabab bo‘ldi.

T A D Q I Q O T  M E T O D O L O G I YA S I
Ushbu maqolani tayyorlashda O‘zbekiston Respublikasi Kambag‘allikni qisqartirish va bandlik vazirligi 

rasmiy saytida keltirilgan ma'lumotlar, o‘zgarishlar tahlili, xorijiy hamda o‘zbek olimlarining nashr etilgan maqo-
lalar va o‘quv qo‘llanmalarda keltirilgan malumotlar tahlil etildi. Bundan tashqari qishloq xo‘jaligida xizmat 
sohasini rivojlantirish va aholini ish bilan taminlash sohasiningh rivojlanishi, uning mamlakatimizda tutgan o‘rni, 
uni rivojlantirish bo‘yicha olib borilayotgan tizimli yondashuvlarning qo‘llanilishi. Ma'lumotlardan xulosa chiqa-
rishda mantiqiy tahlil, umumlashtirish, induksiya va deduksiya usullaridan foydalanildi.

T A H L I L  V A  N A T I J A L A R  M U H O K A M A S I
Hozirgi vaqtda qishloq aholisining ish bilan bandligini ta’minlash konsepsiyasi 2017-2021-yillarda respub-

likamizni rivojlantirishning beshta ustuvor yo‘nalishi bo‘yicha Harakatlar strategiyasi talablariga mos maqsad 
va vazifalarni belgilab olishdan iboratdir. Bunday yondashuvning markaziga uni rivojlantirishning ijtimoiy bozor 
tipidagi davlat uchun xos bo‘lgan obyektiv jarayonlarni hisobga oluvchi ish bilan ta’minlashning shakllanishi 
qo‘yiladi. Bu, o‘z navbatida, muayyan davr mobaynidagi qo‘yilgan maqsadlarga erishishning real imkoniyatlari 
bilan cheklanmaydi. Ish bilan bandlik ijtimoiy rivojlanishning har bir bosqichiga xos turli ko‘rinish va shakllarda 
namoyon bo‘ladigan o‘ziga xos hodisadir. Hozirgi kunda ish bilan bandlikning noan’anaviy shakllari – oilaviy tad-
birkorlik, yakka tartibdagi tadbirkorlik, kasanachilik, ish bilan bandlikning zamonaviy shakllari, xizmat ko‘rsatish 
va qoramolchilik kabi faoliyat turlari bilan shug‘ullanish aholini ish bilan ta’minlashning asosiy yo‘llaridandir.

Barchamizga ma’lumki, hozirgi rivojlangan zamonda, dunyoning eng qudratli mamlakatlari iqtisodiyotida 
xizmatlar sohasining o‘rni yuqori ko‘rsatkichlarga ega hisoblanadi. Ushbu sohani rivojlantirish barcha davlatlar 
oldidagi asosiy maqsadga aylanib qolmoqda. Bunga sabab xizmatlar sohasining rivojlanishi bevosita mamlakat 
iqtisodiyotining rivojlanishi bilan parallel holatda aholining turmush darajasi va yashash sharoiti ham yuksalib 
boradi. Yurtimizda aholi sonining oshib borishi bilan birgalikda, yangi xizmat turlariga bo‘lgan ehtiyoji ham ortib 
borishi hozirgi davr talablaridan biri hisoblanadi. Bularning barchasi aholining ehtiyojlarini maksimal darajada 
qondirish hamda mamlakatimiz aholisining turmush darajasini oshirishning omili sifatida qarashimizga sabab 
bo‘lmoqda. Bundan ko‘rinadiki, xizmatlar sohasi aholi turmush darajasi va sifatini baholash ko‘rsatkichlarini 
aniqlash hamda ularni boshqarish bo‘yicha turli xil yechimlarni ishlab chiqish va amaliyotga joriy etishni taqazo 
etadi. Aholiga xizmat ko‘rsatish tarmoqlari tarkibini baholash va uning klassifikatsiyasini belgilash uchun iqti-
sodiyotning takror ishlab chiqarish jarayoni tizimida xizmat ko‘rsatish tarmoqlari bajaradigan vazifalarni va 
ularning o‘ziga xos xususiyatlarini xarakterlovchi belgi va mezonlarini ishlab chiqish kerak.

Qishloq aholisining ish bilan bandligini ta’minlashda ishchi kuchiga bo‘lgan ehtiyojni kuchaytirish va ishchi 
kuchi samarali taklifini qo‘llab-quvvatlashga ko‘maklashishda ijtimoiy va iqtisodiy tuzilmalari asosiy vosita 
hisoblanadi. Qishloq joylarda aholini ish bilan ta’minlashning samarali ijtimoiy va iqtisodiy mexanizmlarini 
1-chizmada keltirib o‘tilgan.

Mamlakatimiz rahbarining 2021-yil 3-dekabrdagi “Mahallada tadbirkorlikni rivojlantirish, aholi bandligini 
taminlash va kambag‘allikni qisqartirish bo‘yicha davlat siyosatining ustuvor yo‘nalishlari to‘g‘risida”gi Farmoni 
o‘z vaqtida qabul qilingani bilan ahamiyatlidir.

Bu borada qilinayotgan ishlarga to‘xtalishdan oldin, prezidentimiz Sh.Mirziyoyevning quyidagi so‘zlarini 
keltirishni joiz topdik: “Topshiriq berishdan oldin sharoit yaratyapmiz, pullar ajratyapmiz. Buni agar halol-pok 
ishlatsak, necha ming ishchi joy paydo bo‘ladi. Har bir vazir vatanparvar bo‘lib, o‘zining aravasini o‘zi tortib” 
berilgan bir so‘m pulni, joyiga yetkazsa, odamlar ishonadi.

1-chizma: Qishloq joylarda aholini ish bilan ta’minlashning samarali ijtimoiy-iqtisodiy mexanizmlari

Qishloqlarda ko‘rsatilayotgan xizmatlarning sifati oshganligi, turlarining ko‘payganligi hisobiga aholining 
xizmatlardan foydalanish darajasi o‘sib bormoqda. Buni e’tiborga olib har bir qishloq hududida 2 tadan “Guzar” 
tipidagi savdo-maishiy komplekslar tashkil etilishi ko‘zda tutilib. Amalda joriy yilning o‘tgan davrda 4 ta “Guzar” 
qurilib foydalanishga topshirildi va qishloqlarda ko‘rsatiladigan xizmat ko‘rsatish sifati oshganligi hamda aholi 
bandligini ta’minlashga ham ancha qulay shart sharoitlar yaratilib kelmoqda.

O‘zbekiston Respublikasi Prezidentining qarori 2020-yil 8-iyundagi “Tadbirkorlik faoliyati va o‘zini o‘zi band 
qilishni davlat tomonidan tartibga solishni soddalashtirish chora-tadbirlari to‘g‘risida”gi PQ-4742-sonli Qaroriga 
asosan aholini tadbirkorlik faoliyatiga yanada keng jalb qilish va qonuniy mehnat faoliyatini amalga oshirish 
uchun qo‘shimcha shart-sharoitlarni yaratish ko‘zda tutgan holda, O‘zbekiston Respublikasi Soliq kodeksiga 
muvofiq o‘zini o‘zi band qilgan shaxslarning mehnat faoliyati natijasida olingan daromadlari jismoniy shaxslar 
jami daromadlari tarkibiga kiritilmaydi. Ammo bunda soliq to‘lovchilar soliq davrida yuz million so‘mdan oshgan 
daromad qilgan yakka tartibdagi tadbirkorlar uchun belgilangan tartib asosida soliqqa tortiladi.

Respublikamizda 2020-yil 1-iyuldan o‘zini o‘zi band qilgan shaxslar shug‘ullanishi mumkin bo‘lgan faoliyat 
(ishlar, xizmatlar) turlari 100 dan ortiqni tashkil qilmoqda va shu o‘rinda aytishimiz mumkinki aholini o‘zini o‘zi 
band qilish orqali ishsizlik darajasini kamaytirish va daromadini oshirishni ko‘zda tutadi, bu esa qishloq joylarda 
aholining farovon hayot kechirishini ta’minlaydi. 

Bugungi kunda internet orqali elektron tijorat va turli elektorn xizmatlar qilish orqali ham aholi o‘z-o‘zini 
band qilib kelishmoqda. Ayniqsa, bular ichida internet tarmog‘i orqali xizmatlar ko‘rsatuvchi (ishlar bajaruvchi) 
o‘zini o‘zi band qilgan shaxslarga (frilansing)lar uchun yuqoridagi qarorga asosan quyidagi huquqlar berilgan 
hisoblanadi.

1) ko‘rsatilgan xizmatlar (bajarilgan ishlar) uchun chet eldagi jismoniy va yuridik shaxslar –  norezident-
lardan xorijiy valyutadagi to‘lovlarni Tashqi savdo operatsiyalarining yagona elektron axborot tizimiga 
tegishli ma’lumotlarni kiritmagan holda O‘zbekiston Respublikasining banklaridagi hisob raqamlariga 
qabul qilish;

2) kontrakt tuzmasdan, kelishuv to‘g‘risidagi ommaviy taklifni (oferta) qabul qilish yoki elektron yozish-
malar almashish yoxud hisob-kitob fakturalarni (invoys), shu jumladan, elektron shaklda taqdim qilish 
yo‘li bilan chet ellik jismoniy va yuridik shaxslarga xizmatlar ko‘rsatish (ishlar bajarish).

X U L O S A
Qishloq joylarda aholini ish bilan bandligiga Respublikamizning ijtimoiy-iqtisodiy siyosatini takomillash-

tirish, innovatsion taraqqiyot manfaatlari yo‘lida aholini ish bilan bandligi darajasini oshirishga qaratilgan o‘z 
xulosalarimizni berishimiz mumkin. Qishloq joylarda aholini ish bilan bandligini o‘rganish va uni hisobga olishda 
o‘rganilayotgan davrda ish bilan band bo‘lgan insonning jismoniy va ruhiy holatini hisobga olgan holda uning o‘z 
iste’mol ehtiyojlarini qondirishi uchun lozim bo‘lgan oylik daromadlaridan kam bo‘lmagan yoki mazkur davrda 
davlat tomonidan belgilangan eng kam ish haqi miqdoridan kam bo‘lmagan daromadga ega bo‘lgan band deb 
atash kerak va keyinchalik xizmat ko‘rsatish sohalarini, ayniqsa, internet tarmog‘i orqali rivojlantirish orqali aho-
lining bu qatlamini ham asta-sekin o‘zini o‘zi band qilish orqali ularning bandligini ta’minlash hamda daromad-
larini oshirish va qishloq aholisini farovon hayot kechirishini ta’minlashga erishishimiz mumkin. 

